Төсөл


МОНГОЛ УЛСЫН ХУУЛЬ

2026 оны .... дугаар	Улаанбаатар
сарын ... ны өдөр	хот

ОЙН ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ

1 дүгээр зүйл.Ойн тухай хууль /Шинэчилсэн найруулга/ хүчин төгөлдөр үйлчлэхээс өмнө олгосон зөвшөөрөл болон ойн нөөцийг ашиглах гэрээ нь тухайн зөвшөөрөл, гэрээнд заасан хугацаа дуустал хүчин төгөлдөр хэвээр үйлчилнэ.

2 дугаар зүйл.Ойн тухай хууль /Шинэчилсэн найруулга/ хүчин төгөлдөр болохоос өмнө баталсан ойн менежментийн төлөвлөгөөг энэ хууль хүчин төгөлдөр үйлчилж эхэлснээс хойш 2 жилийн дотор шинэчлэн батална.
3 дугаар зүйл.Ойн тухай хууль /Шинэчилсэн найруулга/-ийн 50 дугаар зүйлийн 50.1-д заасан Ойн цахим мэдээллийн системийг хөгжүүлэх, хэвийн ажиллах нөхцөлийг хангах, төрийн албан хаагчдыг сургах, нийтэд таниулах, сурталчлах ажлыг 2027 оны 1 дүгээр сарын 01-ний өдрийг хүртлэх хугацаанд хийнэ.

4 дүгээр зүйл.Сум, сум дундын ойн ангийг Ойн тухай хууль /Шинэчилсэн найруулга/ батлагдсан өдрөөс хойш 1 жилийн дотор өөрчлөн зохион байгуулж, Төрийн албаны тухай хуулиар тогтоосон төрийн захиргааны албан тушаал эрхэлж байгаа, энэ хуульд заасан нөхцөл, болзлыг хангасан төрийн албан хаагчийг Монгол Улсын төрийн жинхэнэ албан хаагчид, бусад албан хаагчдыг төрийн үйлчилгээний албан хаагчид хамааруулж, цалин хөлс, төрийн алба хаасан хугацааны болон зэрэг дэвийн нэмэгдлийн зардлыг 2027 оны төсөвт тусган санхүүжүүлнэ.

5 дугаар зүйл.Энэ хуулийг 2026 оны ... дугаар сарын ..-ны өдөр баталсан Ойн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


Төсөл



МОНГОЛ УЛСЫН ХУУЛЬ

2026 оны .... дугаар	Улаанбаатар
сарын ... ны өдөр	хот


ТАРИАЛАНГИЙН ТУХАЙ ХУУЛЬД НЭМЭЛТ, ӨӨРЧЛӨЛТ
 ОРУУЛАХ ТУХАЙ

1 дүгээр зүйл.Тариалангийн тухай хуульд доор дурдсан агуулгатай 16 дугаар зүйлийн 3 дахь хэсэг нэмсүгэй:
1/16 дугаар зүйлийн 3 дахь хэсэг:
“16.3.Энэ хуулийн 16.2-т заасан таримлын үйлдвэрлэлийг мод, сөөгийн тариалалттай зориудаар хослуулан агро-ойн аж ахуй эрхэлж болно.”
2 дугаар зүйл.Тариалангийн тухай хуулийн 1 дүгээр зүйлийн 1.1 дэх хэсгийн “...сайжруулах...” гэсний дараа “агро-ойн аж ахуй” гэж, 19 дүгээр зүйлийн 19.5 дах хэсгийн “... ойн зурвас байгуулах” гэсний дараа “, агро-ойн аж ахуй эрхлэх” гэж, 25 дугаар зүйлийн 3 дахь заалтын “ойн зурвас” гэсний өмнө “агро-ойн аж ахуй эрхлэх,” гэж тус тус нэмсүгэй.
3 дугаар зүйл.Тариалангийн тухай хуулийн 16 дугаар зүйлийн 16.3 дахь хэсгийн дугаарыг “16.4” гэж өөрчилсүгэй.
4 дүгээр зүйл.Энэ хуулийг 2026 оны ... дугаар сарын ..-ны өдөр баталсан Ойн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




Гарын үсэг









Төсөл



МОНГОЛ УЛСЫН ХУУЛЬ

2026 оны .... дугаар	Улаанбаатар
сарын ... ны өдөр	хот


ОЙН ТУХАЙ ХУУЛЬ ХҮЧИНГҮЙ БОЛСОНД ТООЦОХ ТУХАЙ

1 дүгээр зүйл.2012 оны 05 дугаар сарын 17-ны өдөр баталсан Ойн тухай хуулийг хүчингүй болсонд тооцсугай.

2 дугаар зүйл.Энэ хуулийг 2026 оны ... дугаар сарын ..-ны өдөр баталсан Ойн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг























Төсөл


МОНГОЛ УЛСЫН ИХ ХУРЛЫН ТОГТООЛ

2026 оны ...                                Дугаар                              Улаанбаатар
сарын ... өдөр        							хот
                                 
Ойн  тухай хууль баталсантай холбогдуулан
 авах зарим арга хэмжээний тухай

Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.5 дахь хэсгийг үндэслэн Монгол Улсын Их Хурлаас ТОГТООХ нь:

1.Ойн тухай  хууль баталсантай холбогдуулан  дараах арга хэмжээг авч хэрэгжүүлэхийг Монгол Улсын Засгийн газар /Н.Учрал/-т даалгасугай:

	1/Ойн тухай хуульд заасан ахуйн зориулалтаар мод бэлтгэхтэй холбогдсон тусгай зөвшөөрлийг энгийн зөвшөөрөлд шилжүүлэх, ойн мэргэжлийн байгууллагад олгодог тусгай зөвшөөрлийг өөрчилж, мэргэжлийн үйл ажиллагаанд нь олгодог болгох асуудлыг судалж,  холбогдох хуулийн төслийг 2027 оны 01 дүгээр сарын 01-ний өдрийн дотор Монгол Улсын Их Хуралд өргөн мэдүүлэх.

	2.Энэ тогтоолын биелэлтэд хяналт тавьж ажиллахыг Монгол Улсын Их Хурлын Байгаль орчин, хүнс хөдөө аж ахуйн байнгын хороо /Б.Бейсан/-нд даалгасугай.

3.Энэ тогтоолыг 2026 оны ... дугаар сарын ..-ны өдөр баталсан Ойн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




Гарын үсэг


